                                                  ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԱԾԻ

1. Անհրաժեշտությունը
[bookmark: _Hlk135330335]ՀՀ կառավարության «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություն և լրացումներ,  Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը պայամանավորված է ՀՀ մարզերում առաջնահերթ լուծում պահանջող անհետաձգելի ծրագրերի իրականացումն  ապահովելու անհրաժեշտությամբ: 

1. Ընթացիկ իրավիճակը և իրավական ակտի ընդունման անհրաժեշտությունը
[bookmark: _Hlk210125391]Նախագծով ՀՀ Արագածոտնի մարզպետի աշխատակազմին առաջարկվում է հատկացնել  53,411.7 հազ. ՀՀ դրամ, որից 1,506․0 հազար դրամ՝ ՀՀ Արագածոտնի մարզպետի աշխատակազմի վարչական շենքի ջեռուցման համակարգի անցկացման, գազամատակարարման գծի կառուցման, դռների, պատուհանների փոխարինման աշխատանքների նախագծանախահաշվային փաստաթղթերի կազմման խորհրդատվական ծառայությունների ձեռքբերման համար։ Հարկ է նշել, որ 2025 թվականի օգոստոսի 8-ին Արագածոտնի մարզպետի աշխատակազմի կողմից հայտարարված գնման մրցույթի արդյունքում «ՍՏ ԱՐՏ» սահմանափակ պատասխանատվությամբ ընկերության հետ  կնքվել է  N ՀՀԱՄ-ՀԲՄԽԾՁԲ-25/40 պետական գնման պայմանագիր 1,369.0 հազար դրամ արժեքով, իսկ նախագծի փորձաքննության արժեքը կկազմի 137․0 հազար դրամ։ 21,905․7 հազար ՀՀ դրամ՝ Շամիրամ համայնքի գազաֆիկացման աշխատանքների իրականացման համար։ Միաժամանակ տեղեկացնում ենք, որ նշված աշխատանքների չափագրման ծառայությունների մատուցման արժեքը կազմել է 784․0 հազար դրամ (պայմանագիր՝ ՀՀԱՄ-ԳՀԾՁԲ-25/47), նախագծանախահշվային փաստաթղթերի փորձաքննության անցկացման և եզրակացության տրամադրման ծառայությունների արժեքը կազմել է 40․0 հազար դրամ (պայմանագիր՝ ՀՀԱՄ-ՄԱԾՁԲ-25/42), նախագծերի պատրաստման, ծախսերի գնահատման ծառայությունների արժեքը կազմել է  492․0 հազար դրամ (պայմանագիր՝ ՀՀԱՄ-ՄԱԽԾՁԲ-25/41),  հեղինակային հսկողության արժեքը կազմել է 109․2 հազ․ դրամ (պայմանագիր՝ ՀՀԱՄ-ՄԱԾՁԲ-25/46), տեխնիկական հսկողության արժեքը կազմել է 273․0 հազար դրամ (պայմանագիր՝ ՀՀԱՄ-ՄԱԾՁԲ-25/45), գազաֆիկացման աշխատանքների համար՝ 20,207.5 հազար դրամ (պայմանագիր՝ ՀՀԱՄ-ՄԱԱՇՁԲ-25/44)։ 30,000․0 հազ․ դրամ՝ Ալագյազ համայնքի համայնքային կենտրոնի արտաքին բարեկարգման աշխատանքների իրականացման համար (պայմանագիր՝ ՀՀ-ԱՄ-ԱՀ-ԳՀԱՇՁԲ-04/25)։ Հարկ է նշել, որ ըստ պայմանագրերի շինարարական աշխատանքների, տեխնիկական և հեղինակային հսկողության ծառայությունների արժեքը միասին կազմում է 54,582․5 հազար դրամ, որից 24,582․5 հազար դրամը վճարելու է Ալագյազի համայնքապետարանը։          
          ՀՀ Գեղարունիքի մարզպետի աշխատակազմի առաջարկվում է հատկացնել 18,357․8 հազար դրամ, որից 15,047․8 հազար դրամ՝ Տ-4-58, /Մ-10/-Լուսակունք-Գեղաքար մարզային նշանակության ավտոճանապարհի Խաչաղբյուր բնակավայրում գտնվող կամուրջի վերակառուցման    աշխատանքների իրականացման համար, հարկ է նշել  նաև որ, մարզային նշանակության ավտոճանապարհի Վարդենիս համայնքի Խաչաղբյուր բնակավայրում գտնվող կամուրջի մի հատվածը փլվել է և ավտոտրանսպորտի երթևեկության համար դարձել վտանգավոր։ Կանխարգելիչ միջոցներ չձեռնարկելու դեպքում կամուրջը ամբողջությոմբ կփլվի և ավտոտրանսպորտի երթևեկությունը դեպի Գեղաքար բնակավայր կփակվի։(Գնման պայմանագրերն են՝ ՀՀ ԳՄ- ՀԲՄԽԾՁԲ-25/51, ՀՀ ԳՄ-ԳՀԱՇՁԲ-25/50)։
          2,200․0 հազար դրամ՝ Տ-4-61, /Հ-7/-Դրախտիկ մարզային նշանակության ավտոճանապարհի կմ0+00-կմ3+400 հատվածի հիմնանորոգման աշխատանքների նախագծերի պատրաստման, ծախսերի գնահատման ծառայությունների ձեռքբերման համար է առաջարկվում հատկացնել, քանի որ մարզային նշանակության ավտոճանապարհի 3,4կմ երկարությամբ ասֆալտբետոնյա ծածկը ֆիզիկապես մաշվել և ավտոտրանսպորտի երթևեկության համար դարձել է դժվար երթևեկելի։ Ընթացիկ ամառային պահպանության շրջանակներում կատարվող փոսային նորոգումները նկատելի արդյունք չեն տալիս։ Փոսային նորոգումներից կարճ ժամանակահատված հետո նորից առաջանում են փոսեր։ Վերջինս Ճամբարակ համայնքի Դրախտիկ բնակավայրը /Հ-7/ հանրապետական նշանակության ավտոճանապարհին կապող միակ ճանապարհն է։
          1,110․0 հազար դրամ՝ Տ-4-62, /Հ-7/-Շորժա-Աղբերք-/Հ-30/ մարզային նշանակության ավտոճանապարհի Աղբերք-/Հ-30/ ճանապարհահատվածի կմ 0+00-կմ 1+800 հատվածի հիմնանորոգման աշխատանքների նախագծերի պատրաստման, ծախսերի գնահատման ծառայությունների ձեռքբերման համար է առաջարկվում հատկացնել, քանի որ մարզային նշանակության ավտոճանապարհի շուրջ 1,8կմ երկարությամբ գրունտային ծածկը գտնվում է խիստ անմխիթար վիճակում և ավտոտրանսպորտի երթևեկության համար դարձել է դժվար երթևեկելի։ Այն Ճամբարակ համայնքի Աղբերք բնակավայրը /Հ-30/ հանրապետական նշանակության ավտոճանապարհին կապող միակ ճանապարհն է։( գնման պայմանագրերն են՝ ՀՀ ԳՄ-ԳՀԾՁԲ25/59,ՀՀ ԳՄ-ՀԲՄԽԾՁԲ-25/52):    Միաժամանակ հայտնում ենք, որ անհրաժեշտ գումարը առաջարկվում է վերաբաշխել 1049 ծրագրի «Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառման ՀՀ Գեղարքունիքի մարզպետի աշխատակազմի տողից։
ՀՀ Սյունիքի մարզպետի աշխատակազմին առաջարկվում է հատկացնել 13,466․3 հազար դրամ՝ ՀՀ Սյունիքի մարզպետի աշխատակազմի վարչական  շենքի մասնակի վերանորոգման աշխատանքների կատարման նպատակով, ընդ որում վերանորոգման աշխատանքների կատարման համար արդեն իսկ կնքվել է պայամանգիր 13,150․0 հազար դրամ արժեքով (թիվ ՀՀՍՄԱ-ԳՀԱՇՁԲ-2025/01), տեխնիկական հսկողություն համար՝ 225․0 հազար դրամ  արժեքով (պայմանագիր ՀՀՍՄԱ-ԳՀԾՁԲ-2025/08), հեղինակային հսկողություն  համար՝ 91․3 հազար դրամ արժեքով (պայմանագիր ՀՀՍՄԱ-ԳՀԾՁԲ-2025/08):
  ՀՀ Կառավարության որոշման նախագծով առաջարկվում է նաև 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառմանը հատկացնել 62,240․3 հազար դրամ, որից՝ ՀՀ Գեղարունիքի մարզպետի աշխատակազմին 18,357․8 հազար դրամ, ՀՀ Տավուշի մարզպետի աշխատակազմին 43,882․5 հազար դրամ։
          ՀՀ Տավուշի մարզպետի աշխատակազմին առաջարկվում է հատկացնել՝ 43,882․5 հազար դրամ, հաշվի առնելով այն հանգամանքը, որ Դիլիջան համայնքի Թեղուտ բնակավայրի 1-ին փողոց թիվ 105 հասցեից մինչև Հաղարծին բնակավայրի 12-րդ փողոց թիվ 1 հասցեն ընկած ճանապարհահատվածի  շինարարական աշխատանքների /ֆրեզման/ ժամանակ բացահայտվել է երթևեկամասի հիմքի անբավարար վիճակ և հետագա ասֆալտբետոնե շերտերի տեղադրումը կառաջացներ անորակ և ոչ կրողունակ ճանապարհապաստառ: Ելնելով վերոգրյալից իրականացվել է գոյություն ունեցող ծածկի սառը վերօգտագործմամբ ցեմենտի ավելացումով /20 սմ հաստությամբ/ ճանապարհային հիմքի կառուցման աշխատանքներ:  Հետիոտնի տեղաշարժի անվտանգության ապահովման նպատակով մայթերին տեղադրվել են մետաղական բազրիքներ: Ճանապարհի հողային պաստառը կրողունակ դարձնելու և տրանսպորտային երթևեկության անվտանգության ապահովման նպատակով տեղադրվել են գաբիոնային շարվածքով և բետոնե հենապատեր (Գնման պայմանագիրն  է՝ ՀՀՏՄ-ԲՄԱՇՁԲ-2023/01-1)։
ՀՀ կառավարության որոշման նախագծով առաջարկվում է  նաև թույլատրել ՀՀ Տավուշի մարզպետին կատարել փոփոխություն  «Քարավան-11» ՍՊԸ-ի հետ 2024 թվականի փետրվարի 2-ին կնքված N ՀՀՏՄ-ԲՄԱՇՁԲ-2023/01-1 ծածկագրով գնման պայմանագրում՝ պայմանագրով նախատեսված որոշ աշխատանքները փոխարինելով այլ բնութագրեր ունեցող աշխատանքներով, որոնք միասին գումարային արտահայտությամբ կազմում են պայմանագրի գնի 39 տոկոսը՝  չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետի պահանջները։
     Միաժամանակ նախագծով առաջարկվում է 1212 ծրագրի 32001 «ՀՀ մարզերում առաջնահերթ լուծում պահանջող անհետաձգելի ծրագրերի իրականացում» միջոցառման ՀՀ կառավարության տողից նվազեցնել 109,814․9 հազար դրամ և 1049 ծրագրի  11002 «Մարզային նշանակության ավտոճանապարհների պահպանման և անվտանգ երթևեկության ծառայություններ» միջոցառման ՀՀ Գեղարքունիքի մարզպետի աշխատակազմի տողից նվազեցնել 19,303․4 հազար դրամ, ընդ որում միջոցառումից նվազեցվող ֆինանսական միջոցները հանդիսանում են ազատ միջոց, հարկ է նշել, որ  արդյունքային ցուցանիշներում փոփոխություն կատարելու անհրաժեշտություն չկա։
Միաժամանակ, հայտնում ենք, որ ՀՀ Սյունիքի մարզի Սիսիան քաղաքի բազմաբնակարան բնակելի շենքերի /Սիսիան քաղաքի Հ.Ազոյան 6/ հասցեի տանիքի վերանորոգման աշխատանքների համար պայմանագիրը կնքվել է 27․5 մլն դրամով, իսկ  սույն թվականի հուլիսի 17-ի  № 980-Ն  ՀՀ կառավարության որոշմամբ հատկացվել է 25․8 մլն դրամ, հետևաբար  նախագծով առաջարկվում է հատկացնել տարբերություն՝ 1․7մլն դրամը։ Բացի այդ Սիսիան քաղաքի Շաղատ բնակավայրի տեխնիկական հսկողության ծառայության ձեռքբերման պայմանագիրը  կնքվել է 230․0 հազար դրամով, իսկ վերոնշյալ որոշմամբ հատկացվել է 101․0  հազար դրամ, նախագծով առաջարկվում է հատկացնել տարբերություն 129․0 հազար դրամը։
Ակնկալվող արդյունքը
[bookmark: _Hlk175567989]Նախագծի ընդունմամբ կապահովվի ՀՀ Արագածոտնի և Սյունիքի մարզերում առաջնահերթ լուծում պահանջող, անհետաձգելի (հրատապ) համարվող ծրագրերի իրականացումը, ինչպես նաև  ՀՀ Գեղարքունիքի և ՀՀ Տավուշի մարզերում  ճանապարհների ընդհանուր վիճակի բարելավումը:
              4․ Նախագծի մշակման գործընթացում ներգրաված ինստիտուտները և անձինք.

  Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
    5․ Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 


6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին

Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

· Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
· Որոշման նախագիծը բխում է նաև Կառավարության 2021-2026թթ. ծրագրի 6․6 կետով սահմանված Տարածքային կառավարման և տեղական ինքնակառավարման դրույթներից: 



